
smoya’ saku balay mosa pgqwasan biru’

“laqi na Tayal mkaraw babaw na ghuniq mita kwali’, mosa hmkangi
qulih gong, mrkyas mqgyanux lelahuy.”(an spqwas) qutux qutux ryax ka osa
maku’ pgwasan biru’ ga, nanak nqu mgbaq ke’ na Tayal gani pyang balay
s’naga maku’ sa inlungan krryax. hmswa liy ana nanu baqun niya qu sinsiy
mu Maray qani, ru helaw balay uzi qu inlungan niya, nanu mutu sami si
spsyaq ru mqas krryax.

ana cyux hogan qu pqwasan mu ga, cingay balay qu scbaq na sinsiy
myan ru, lokah balay pcbaq inlungan uzi mha ““ laqi ! laxi balay zngi qu ke’
mamu ru gaga mamu ki | mhngaw simu ga, ’say mita’ yutas yaki mamu ru
galang mamu, te mamu ini zngi qu puqing mamu.”

aring sami qutux kawas Iga, cbagan sami na sinsiy mha, ima lalu’ su?
kahul su inu ? ima qu cinngasal su? ru cingay balay ke’ ka minsbilan bnkis
qu pscbaq niya, ru pcbaq gaga na Tayal uzi. syon mu balay mung kwara qu
zyaw na bnkis ka ita Tayal. qutux qutux pincbaq niya ga, nyux si tqgapah squ

gsahuy maku’.

cingay balay uzi qu pincbaq nya ka qwas na laqi Tayal uzi, pyang balay

gslig maku’ na qwas ga, nanu nqu qwas ka “ laqi na Tayal ” gani p1! * laqi

na Tayal mkaraw babaw na ghuniq mita kwali’---"" qutux qutux osa myan
pgwasan ru owah myan ngasal te ska tuqi ga, utux sami si waw! waw!
mqgwas squ qwas qani, ru hngyang myan kruma ga! memaw smyuk kahul te
gsyap na rgyax ay! kwara qu uruw rgyax ga s’unan na hngyang myan
kwara, nanu ini baqi ryax lga, helaw balay tehok ngasal Ipi !

ana saku cipoq nga, kahul squ pincbagan na sinsiy mu qani ga, baqun

maku mha ““ nyux sin_git n_git ungat qu ke’ ta Tayal la! ” baqun maku uzi
mha * ana ta mosa inu ga, iyat nbah *myu qu ramu’ na hi ta. ru ana knwan
ga laqi ta na Tayal balay.

nanu nyux si kaki squ gsahuy mu qu ke’ qani ru kyalun mu kun nanak
mha, ghlaw ta mgbaq gaga ta ru ke’ na bnkis ta nanak, ana mha nanu qu
knita’ na qsuliq ga, si ta rasi qu inlungan ta pgbaq tunux na bnkis ta, ana
nanu pcyagun ta babaw niya ga, iyat ta balay zyungun qu pincbaq na sinsiy

ru syaw ta pyang balay zzik na gsahuy ta. ru plgaw ta squ ska qnxan ta

babaw niya, te yang ali’ bzinoq mgayang mbhuzyaw qu kinbahan ta!

